
Finn Karlsen 
Siumut 

Naalakkersuisunut § 37-imut apeqquteqaat nr. 2013-081 Kujataani nersutit 
nakorsaattut atorfeqavittussamik amigaateqarneq pillugu 
 

§ 37 naapertorlugu Inatsisartut suleriusaannut apeqquteqaateqarputit kujataani 

uumasut nakorsassaattut atorfinitsitsisoqannginneranut pissutsimut tunngasumut. 

Apeqqut akissuteqarfigineqartumut ingerlateqqippoq. 

 

Naalakkersuisunut apeqquteqaatigineqartoq: 
Kujataani uumasuuteqarfiusumi aalajangersimasumik uumasunut nakorsaqannginnera 
Naalakkersuisut qanoq isumaqarfigaat? 
 

Akissut: 

Aallaqqaasiullugu erseqqissarneqassaaq, Naalakkersuisut siuliisa Kujataani nersutit 

nakorsaannik atorfeqartitsineq unitsinnikuunngimmassuk. nersutit nakorsaat kingulleq 

suliffimminit tunuarmalli atorfiup inuttalerneqarnissaa ajornakusoorsimavoq. Atorfik 

inuttassarsiuunneqarpoq, aamma suliffissarsiortunik oqaloqateqartoqartarsimavoq. 

Piffissami qaangiuttumi savaatillit nersutit nakorsaanerannit Ilulissaniittumit kiisalu 

avataanit siunnersortimit savaateqarnermik ilisimasaqarluartumit 

siunnersorneqartarput. Landbrugstjenestep savaatillillu akornanni patajaatsumik 

attaveqatigiittoqartarlunilu oqaloqatigiittoqartarpoq. Tassa nersutinut 

nakorsaasimasup tunuarneraniilli Kujataa nersutit nakorsaannik tikinneqarsimanngilaq, 

savaatillilli tamatigut Ilulissani uumasut nakorsaanerannik siunnersortinniarlutik, 

ilitsersortinniarlutik nakorsaatinillu inniminniiniarlutik attaveqarsinnaajuarsimapput. 

Tassunga atatillugu aamma oqaatigineqassaaq, Kujataani nersutinut nakorsaasimasoq 

uumasuutillit ornillugit takuniaanissamut killilimmik periarfissaqarsimammat. 

15. juli 2013 aallarnerfigalugu nersutit nakorsaqarfianut aamma inuussutissalerinermut 

oqartussaqarfinni nersutit nakorsaattut atorfiit tamarmik inuttalerneqassapput, 

immikkoortortaqarfiullu isumalluutai piginnaasaqarfiilu aallaavigalugit 

nalilerneqassaaq, immikkoortortaqarfiup suliassai tamarmik pitsaanerpaamik qanoq 

aaqqinneqarsimanersut. Tassunga ilanngullugu attanneqarsinnaanerusumik 

atorneqarsinnaasumillu savaatillit qanoq siunnersorneqartarsinnaanerat 

paasiniaavigalugu sulisoqassaaq. 

